
Il general da Maurer
e la Rosa cotschna

DA NIKLAUS RAMSEYER*
TRANSLAZIUN ANR

In sguschar surstà è ì atras la sala
cura ch’il general – fin quel mu-

ment tant sco nunenconuschent –
ha tuttenina clamà en arma la re-
voluziunaria da renum mundial
sco agid per sia argumentaziun:
«Es ist wichtig, dass die Waffe je-
dem Wehrfähigen aus dem Volke
ausgehändigt und von ihm in sei-
ner Behausung aufbewahrt wird!»
Uschia ha il divisiunari Jean-
Jacques Chevalley cità il glindesdi
passà a Berna gist Rosa Luxem-
burg.

Il general da duas stailas è cusse-
gliader per dumondas militar-

politicas en il stab dal minister da
defensiun Ueli Maurer. Chevalley
era sa preschentà avant las medias
– en il triep da la nova ministra da
giustia, la cussegliera federala da la
ps Simonetta Sommaruga – per
dechantar en il chor cun ella il
«na» da la regenza svizra tar l’ini-
ziativa d’armas da la sanestra re-
unida.

L’iniziativa vul abolir la «arma
en stgaffa» dal schuldà da mi-

lissa. En pli pretenda l’iniziativa
da quel che cumpra in’arma in
mussament da basegn ed in attest
da qualificaziun. Ch’in aut uffizier
da Maurer ha argumentà cun ci-
tats da la pli renumada socialde-
mocrata tudestga encunter l’ini-
ziativa dals socis svizzers ha laschà
schluitar in surrir sur la fatscha da
la socialdemocrata Sommaruga.

Ma il general n’era betg vegnì
per far spass: Sin dumonda

dals schurnalists ha el suenter la
conferenza da pressa perfin repartì
fegls sgulants cun in citat ed il
maletg da Luxemburg. Ella aveva
influenzà avant tschient onns en-
semen cun Lenin il moviment sa-
nester da l’Europa ed era sa dusta-
da cun vehemenza encunter che la
Germania sa participeschia a l’em-
prima guerra mundiala. Luxem-
burg aveva era pledà encunter ar-
madas permanentas (stehendes
Heer) ed armadas da professiun:
«An erster Stelle fordern wir die
Volkswehr an Stelle des stehenden
Heers», aveva scrit Luxemburg sco
schefredactura da la «Leipziger
Volkszeitung» il 1911 sut il titel
«La nova armada». Questa armada
dueva esser in sistem da milissa e
vegnir duvrada sulet per la defen-
siun cunter l’inimi d’ordaifer. La
socialista prominenta aveva avertì:
«Ohne die Auslieferung der Waf-
fen an alle Wehrfähigen ist der
wesentliche Punkt der Volkswehr
verfehlt.»

Sche Simonetta Sommaruga de-
fenda uss enfin ils 13 da favrer

la «arma en stgaffa» na batta ella
pia betg encunter la ps u schizunt
cunter sia atgna persvasiun: Ella
batta per il stget princip sanester
da l’armaziun dal pievel. E grazia
al general da Maurer sa ella uss fi-
nalmain era quai.

* Niklaus Ramseyer è schurnalist en chasa
federala, scriva per pliras gasettas e fa contri-
buziuns da radio.

Chattar las infurmaziuns senza sfegliar
Las Annalas possedan uss in register online

■ (anr/fa) Dapi l’onn 1886 publitge-
scha la Societad Retorumantscha
sias «Annalas». Dapi gievgia suenter
mezdi exista sin www.annalas.ch in
register da tut il cuntegn dals 122
toms cun bundant 30 000 paginas.
Avant 125 onns è vegnida fundada la
Societad Retorumantscha (SRR). «En il
center da las intenziuns dals fundaturs
da lez temp steva cunzun la promoziun
da la publicaziun da texts rumantschs»,
ha ditg Cristian Collenberg, president da
la SRR, ier a chaschun da l’orientaziun
dals meds da massa a Cuira en las loca-
litads da l’Institut dal Dicziunari Ru-
mantsch Grischun (DRG). L’emprim
tom da sia periodica scientifica, las «An-
nalas», ha edì la SRR l’onn 1886. «Fin
al di d’oz èn cumparidas 122 Annalas
cun in volumen total da passa 30 000
paginas», ha’l cuntinuà, «i sa tracta da
texts litterars, tractats scientifics e scien-
tific-populars davart lingua e cultura
rumantscha.» Singuls auturs han scrit
lur contribuziuns er en tudestg u en
franzos.

Basegn d’in register gia vegl
Da temp en temp fascheva la SRR regi-
sters da las Annalas. Quai deva mintga-
mai in stampat cun in’ediziun limitada.
«Suenter il svilup enorm da l’informati-
ca è la situaziun dentant sa midada radi-
calmain», ha punctuà il president da la
SRR, «tuttenina datti tut autras pussai-
vladads.» Uschia è naschida l’idea da
crear in register electronic da tut quel
stgazi rimnà durant ils ultims 125 onns
en ils 122 toms da las Annalas. «Nus
avain gì la fortuna ch’ina persuna com-
membra da la SRR s’ha declerada pronta
da sa metter a la lavur per crear quest re-
gister electronic.» Quella persuna che vul
restar anonima ha lavurà tschintg onns
vi da quest project, legiond las contribu-
ziuns e definind las categorias da regi-
straziun.

Tschertga da temas ed auturs
Duri Denoth, expert per informatica, ha
alura preparà las 26 000 endataziuns
per la publicaziun online. Ensemen cun
Ursin Lutz, il responsabel da l’Institut
dal DRG per la realisaziun da quest pro-
ject, ha’l preschentà il register online
ch’ins chatta sin la pagina d’internet
www.annalas.ch. «Per survegnir reac-
ziuns e propostas per meglieraziuns ha
ina gruppa d’experts gia lavurà cun noss
register», ha ditg Duri Denoth, «nus
avain resguardà lur propostas e fatg las
correcturas.» El ha demonstrà co ch’ins
lavura cun il register: Igl èn inditgads
«Artitgels», «Auturs», «Annalas» ed in
«Index». Sch’ins avess interess da chat-
tar p. ex. ina contribuziun davart il Parc
Naziunal Svizzer (PNS) han ins pliras
pussaivladads: Tant pro artitgels sco era

en l’index chattan ins cun scriver «parc
naziunal» l’artitgel «Il Parc Nazionel
sün terra ladina» da Steivan Brunies,
Basilea. Quel artitgel cumenza cun ils
pleds «L’istorgia del disvilup dell’uma-
nited ais identical al combat traunter las
duos possaunzas natüra e cultura. Nel
momaint cha l’uman inventet la
prüm’arma, construit la prüm’üsaglia,
s’impatrunit del fö, cumanzet sieu com-
bat cun las forzas della natüra, las que-
las el conseguaintamaing tscherchet da
suottameter a sieu volair.» La contribu-
ziun da Brunies sa chatta en las Anna-
las 32 cumparidas l’onn 1918, sin pagi-
na 43 fin 70. «Quels che han interess da
leger u schizunt fotocopiar l’artitgel
menziunà pon far quai en la Biblioteca
chantunala a Cuira u en autras, sco p.
ex. en la biblioteca dal museum a -

Scuol, u natiralmain era en l’Institut dal
DRG», ha infurmà Ursin Lutz.

Terminà mo l’emprima fasa
«Quai che vegn realisà oz è mo in’empri-
ma fasa, ella lubescha ina tschertga gene-
rala plitost a la surfatscha, en ina segun-
da fasa che vegn terminada durant il pro-
xim onn vegnan ins a realisar correcturas
che s’imponan or dal diever pratic», ha
Cristian Collenberg dà in sguard vers il
futur, «ma la finamira per propi è da pus-
sibilitar ina tschertga avanzada che per-
metta d’explotar il material en ina moda
fitg differenziada.» Il proxim project pu-
dess esser la digitalisaziun da tut las An-
nalas.

Il register electronic chattan ins en l’internet
www.annalas.ch

Ina schelta dad «Annalas» da l’onn 1886 fin al di d’oz. FOTO F. ANDRY

Mancanza da medis e bursa d’energia
Duas intervenziuns parlamentaras inoltradas en l’ultima sessiun dal cussegl grond

■ (mc) Cun la mancanza da medis da
chasa en il Grischun s’occupa ina du-
monda da la fracziun burgais-demo-
cratica. Il deputà Andy Kollegger (pbd
Cuira) ha inoltrà ina incumbensa che
postulescha la creaziun d’ina bursa
svizra d’energia en il Grischun. La
fracziun burgais-democratica fa tenor
Urs Hardegger (Seewis) quitads per il
provediment medicinal en il Grischun
cunzunt pervi da la mancanza actuala da
medis da chasa. Uschia sajan vegnidas
serradas praticas da medis a Cuira, Land-
quart, Claustra, Tavau, S. Murezzan,
Scanvetg e Zernez damai ch’ins n’haja
betg chattà successurs. Apparentamain
saja il chantun Grischun nunattractiv
per giuvens medis pervi dal lungs temps
da preschientscha en las valladas, il ser-
vetsch d’urgenza senza indemnisaziun
correspundenta, relaziuns geograficas
pauc favuraivlas cun lungas distanzas,
bass puncts da taxa ed ina limitaziun da
dar medicaments per 80 pertschient dals
medis. En la populaziun vegnian ils me-
dis da chasa dentant considerads sco ele-
ment impurtant dal provediment da ba-
sa. Els vegnan per regla consultads l’em-
prim tar malsogna u accident. Er en vi-
sta al svilup dals custs en la sanitad pu-
blica hajan ils medis da chasa ina impur-
tanta funcziun da catalisatur che segire-
scha in tractament cumpetent e preserva
savens da mesiras inutilas colliadas cun
auts custs. Tenor Hardegger stoppia per-
quai vegnir interprendì tut il pussaivel
per mantegnair e rinforzar la medischi-
na da chasa cunzunt era resguardond las

relaziuns spatitschadas da noss chantun.
L’intenziun dal departament da giustia,
segirtad e sanadad da rinforzar l’attracti-
vitad da la professiun da medi da chasa
cun abolir la dispensaziun persunala tar
la surdada da medicaments saja vegnida
cumbattida cleramain en la procedura da
consultaziun, uschia ch’ina revisiun pre-
vida da la lescha saja sistida actualmain.

La fracziun burgais-democrativa vul
intervegnir da la regenza co ella giudi-
tgescha la segirtad dal provediment me-
dicinal da basa e tge ch’ins po interpren-
der per augmentar l’attractivitad da la
clamada dal medi da chasa. La fracziun
sa dumonda schebain centers regiunals

da sanadad e praticas cuminaivlas fissan
abels da mitigiar in zichel la problemati-
ca. En discussiun stat er ina adattaziun
dal contract e da las tariffas da Tarmed,
l’introducziun d’ina pauschala supple-
mentara per visitas a chasa e la Managed
Care sin plaun federal.

Bursa d’energia svizra en il Grischun
En ina incumbensa suttascritta da 73 de-
putadas e deputads vul deputà Andy Kol-
leger (pbd Cuira) incumbensar la regen-
za da s’engaschar cun tutta forza per che
la nova bursa d’energia da la Svizra ve-
gnia realisada en il Grischun. Sco chan-
tun che prestia cun sia energia idraulica

ina contribuziun ecologica ed eonomica-
main impurtanta al provediment energe-
tic da la Svizra saja il Grischun predesti-
nà sco domicil d’ina tala bursa. Tantpli
che la muntada da la forza idraulica ve-
gnia anc a crescher entras la renunzia a
novs implants atomars, è Kollegger per-
svadì. Cun Repower disponia il chantun
era d’in concern d’energia activ sin plaun
internaziunal.

Tenor Andy Kollegger vegn la crea-
ziun d’ina bursa d’electricitad discutada
en connex cun il contract d’energia en il
rom da las contractivas bilateralas cun la
UE. Da muntada centrala è en quest
connex ina nova regulaziun da las capa-
citads da la rait internaziunala. Actual-
main vegnian las capacitads restrenschi-
das da la Svizra coordinadas da da Swiss-
grid. En acziuns spezialas vegnan ils
dretgs da capacitad ingiantads en pur-
ziuns annualas, mensilas u quotidianas.
Cun crear ina bursa svizra vul ins ussa
nizzegiar ina part da quellas capacitads
separadamain. Quels ingiants da capaci-
tad duain vegnir cumbinads en l’avegnir
cun la vendita da l’electricitad sco quai
vegnia gia pratitgà en pliras regiuns eu-
ropeicas. La vendita d’energia na succe-
dia en quest cas betg pli tranter martga-
dants, mabain mo pli tranter sistems da
la bursa. Tenor experts garanteschia quai
ina utilisaziun pli efficienta da las raits.
Per che la fiera naziunala funcziunia
stoppia la Svizra realisar ina atgna bursa
d’energia u segirar ina collavuraziun
stretga cun ina instituziun existenta sco
la bursa existenta a Leipzig.

La mancanza grevianta da medis da chasa en il Grischun fa quitads a la fracziun burgais-
democratica en il cussegl grond. Nossa foto mussa la pratica da medi da Stussavgia che
è integrada en la chasa communala da Versomi. FOTO J. MENOLFI

